
Adolygiad Arholiad Ar-lein CBAC 2016

TAG Cymraeg Uned 3 2000N30-1 

Perfformiad yr holl ymgeiswyr ar draws y cwestiynau

Teitl y cwestiwn N Sgôr gymedrig GS Marc uchaf Ff H Cynnig %
1a 39 4.6 2.3 10 46.4 100
1b 39 6.9 4.7 20 34.4 100
1c 39 5 1.7 10 50.3 100
2a 12 34.7 14.9 80 43.3 30.8
2b 26 27.9 13.8 80 34.9 66.7

TAG Cymraeg Uned 3 2000N30-1 

Sticky Note
Rhif y cwestiwn fel arfer

Sticky Note
Nifer yr ymgeiswyr sy’n ceisio ateb y cwestiwn


Sticky Note
Cyfrifir y sgôr gymedrig trwy adio sgorau'r ymgeiswyr unigol a'u rhannu â chyfanswm nifer yr ymgeiswyr. Os bydd yr ymgeiswyr i gyd yn cyflawni'n dda ar eitem arbennig, bydd y sgôr gymedrig yn agos at yr uchafswm marciau. I'r gwrthwyneb, os bydd ymgeiswyr yn gyffredinol yn cyflawni'n wael ar yr eitem bydd gwahaniaeth mawr rhwng y sgôr gymedrig a'r uchafswm marciau. Bydd cymharu'r marciau cymedrig yn syml yn dwyn sylw at yr eitemau hynny sy'n cyfrannu'n arwyddocaol at berfformiad cyffredinol yr ymgeiswyr. Fodd bynnag, gan nad oes i bob eitem yr un uchafswm marciau, arwydd rhannol yn unig o berfformiad ymgeiswyr a geir trwy gymharu'r cymedrau. Nid yw cael cymedrau cyfartal o anghenraid yn golygu perfformiad cyfartal. Os oes gan gwestiynau uchafswm marciau gwahanol, dylid defnyddio'r ffactor hygyrchedd i gymharu perfformiad.

Sticky Note
Mae'r gwyriad safonol yn mesur gwasgariad y data o gwmpas y sgôr gymedrig. Po fwyaf yw'r gwyriad safonol, mwyaf gwasgaredig (neu lai cyson) yw perfformiadau'r ymgeiswyr am yr eitem honno. Mae cynnydd yn y gwyriad safonol yn tueddu i fod yn arwydd o amrywiaeth gynyddol o blith ymgeiswyr, neu o bapur sy'n gwahaniaethu fwy, gan fod y marciau'n fwy gwasgaredig o gwmpas y canol. Mewn gwrthgyferbyniad, byddai gostyngiad yn y gwyriad safonol yn awgrymu bod mwy o unffurfiaeth ymhlith yr ymgeiswyr, neu bod llai o wahaniaethu ar y papur, gan fod marciau'r ymgeiswyr wedi'u clystyru fwy o gwmpas y canol.

Sticky Note
Uchafswm y marciau ar gyfer cwestiwn arbennig.

Sticky Note
Mae ffactor hygyrchedd eitem yn mynegi'r marc cymedrig fel canran o'r uchafswm marciau (Uchaf. Marciau) ac yn fesur o hygyrchedd yr eitem. Os yw'r marc cymedrig a enillir gan yr ymgeiswyr yn agos at yr uchafswm marciau, bydd y ffactor hygyrchedd yn agos at 100 y cant a'r eitem yn cael ei hystyried yn hygyrch iawn. Fodd bynnag, os yw'r marc cymedrig yn isel o'i gymharu ag uchafswm y sgôr, bydd y ffactor hygyrchedd yn fychan a'r eitem yn cael ei hystyried yn llai hygyrch i'r ymgeiswyr.

Sticky Note
Mae'r tabl, i bob eitem, yn dangos nifer (N) a chanran yr ymgeiswyr wnaeth roi cynnig ar y cwestiwn. Wrth gymharu eitemau ar y mesur hwn mae'n bwysig ystyried trefn ymddangos yr eitemau ar y papur. Os oes cyfanswm amser cyfyngedig i'r papur, mae'n bosibl na fydd gan rai ymgeiswyr ddigon o amser i gwblhau'r papur. Gall hyn olygu, yn ôl y mesur hwn, fod gan yr eitemau hynny sydd ar ddiwedd y papur ffigur datchwyddedig. Os nad ystyrir bod yr amser a ddyrannwyd am y papur yn ffactor arwyddocaol, gall canran isel olygu bod problemau hygyrchedd. Pan fydd ymgeiswyr yn cael dewis cwestiwn mae'r ystadegau'n dangos blaenoriaethau'r ymgeiswyr, ond dylanwad y polisi addysgu yn y ganolfan hefyd.

 WJEC CBAC Cyf. 


 CYMRAEG: IAITH GYNTAF 
 


CYNLLUN MARCIO CY3 
 


MAI 2016 
 


Adran A 
 
Defnyddio Iaith  
 
Cyfanswm o 40 marc 
 
Cwestiwn 1 
 
(a) Rhoddir 2 farc am bob brawddeg sydd yn dangos ystyr a defnydd yn eglur a chywirdeb 


ieithyddol. Rhaid dangos ystyr yn eglur cyn ennill marciau. 
 
 1 neu 2 wall – colli ½ marc 
 Mwy na 2 wall – colli 1 marc 
 Ystyrir gwallau atalnodi, e.e. acen grom neu atalnod llawn, yn wallau. Hefyd pan gyflwynir 


dwy frawddeg yn lle un, ystyrir hyn yn un gwall. 
 
 mai: defnyddir cysylltair ‘mai’ mewn cymal enwol yn hytrach na ‘bod’ pan fydd angen rhoi 


pwyslais ar yr enw, neu air cyntaf isgymal. Mae cymal sy’n cynnwys ‘mai’ yn gymal 
cadarnhaol. 


 
 Rwyf yn gwybod mai’r afon sydd wedi ei llygru. 
 Gellir dyfarnu 2 farc am yr ateb hwn am ddefnyddio’r ffurf yn gywir gan ddangos ystyr, 


defnydd a chywirdeb ieithyddol. 
 
 Rwyf yn gwybod mai’r afon sydd wedi ei lygru. 
 Dyfernir 1½ marc am yr ateb hwn am ddefnyddio’r ffurf yn gywir gan ddangos ystyr a 


defnydd ond cosbir y gwall treiglo. 
 
 na fyddai: gellir defnyddio y rhagenw perthynol ‘na fyddai’ ar ddechrau cymal enwol. 
 
 Roeddwn yn sicr na fyddai Camel yn aros gyda Tanwen. 
 Gellir dyfarnu 2 farc am yr ateb hwn am ddefnyddio’r ffurf yn gywir gan ddangos ystyr a 


defnydd a chywirdeb ieithyddol. 
 
 y gellir: gellir defnyddio y rhagenw perthynol ‘y’ os oes rhagenw blaen yn y cymal a bod y 


rhagenw blaen yn cyfeirio at y sawl sy’n cael ei ddisgrifio / gellir defnyddio'r rhagenw 
perthynol 'y' pan nad yw'n oddrych na gwrthrych y ferf yn yr isgymal dilynol. 


 
 Dyma fachgen y gellir ei ystyried yn brif swyddog y chweched dosbarth eleni.  
 Gellir dyfarnu 2 farc am yr ateb hwn am ddefnyddio’r ffurf yn gywir gan ddangos ystyr a 


defnydd a chywirdeb ieithyddol. 
 
 ymwelaf: rhaid dangos yr amser yn glir yn y frawddeg sef person cyntaf unigol amser 


presennol / dyfodol. 
 
 Ar hyn o bryd ymwelaf bob bore â’r llyfrgell gan mai fy mhrif ddiddordeb yw darllen. 
 Gellir dyfarnu 2 farc am yr ateb hwn am ddefnyddio’r ffurf yn gywir gan ddangos ystyr, 


defnydd a chywirdeb ieithyddol. 
 
 Ymwelaf bob bore â’r llyfrgell. 
 Dim marciau gan na ddangosir ystyr na defnydd yn llawn. 







 


 WJEC CBAC Cyf. 2 


gwelwyd: rhaid cyfleu ffurf amhersonol y ferf yn yr amser gorffennol yn gywir gan 
ddefnyddio ‘gan’ yn y frawddeg. 


 
 Gwelwyd y ddamwain ar y ffordd gan yr heddwas neithiwr. 
 Gellir dyfarnu 2 farc am yr ateb hwn am ddefnyddio’r ffurf yn gywir gan ddangos ystyr a 


defnydd a chywirdeb ieithydddol. 
  
 Gwelwyd llong ar y gorwel ddoe. 
 Gellir dyfarnu 2 farc am yr ateb hwn gan na threiglwyd 'llong' ar ôl y ferf. 
 
 Gwelwyd ddamwain ar y ffordd gan yr heddwas neithiwr. 
 Dyfernir 1½ marc am yr ateb hwn am ddefnyddio’r ffurf yn gywir gan ddangos ystyr a 


defnydd ond cosbir y gwall treiglo. 
 
 Gwelwyd y ddamwain ar y ffordd. 
 Dim marciau gan na ddangosir ystyr na defnydd yn llawn. 
     (5 x 2 = 10) 
 
(b) Rhoddir 1 marc am bob gwall a gywirwyd ac 1 marc am bob esboniad cywir. Rhaid i’r 


cywiriad fod yn gywir cyn ennill marc. Disgwylir bod y disgyblion yn defnyddio termau cywir 
e.e. rhagenw, arddodiad, rhagenw perthynol, cysylltair, cymal. 


 
 (i) i’w brawd > wrth ei brawd: angen defnyddio’r arddodiad cywir, 'dweud wrth'. 
 
  fod dim > nad oes / na fydd: defnyddio’r negydd yn anghywir yma. Ni ddylid 


negyddu cymal drwy ddefnyddio ‘dim’. Angen ‘nad’ i negyddu cymal. Nid yw ‘nad 
oedd’ yn dderbyniol gan ei fod yn cyfeirio at yfory. Ni chaniateir newid yfory i ddoe. 


 
 (ii) pan yn > wrth gerdded / pan oeddwn yn cerdded / pan gerddais / pan 


gerddwn: wrth ddefnyddio’r cysylltair ‘pan’ mewn cymal cadarnhaol dylid rhoi berf 
i’w ddilyn. Rhaid defnyddio berf ar ôl ‘pan’.  


  pan roeddwn – ½ marc yn unig 
 
  bod fi > fy mod i: angen defnyddio’r rhagenw blaen person cyntaf unigol ‘fy’ a 


threiglo 'bod' yn drwynol / pan fo rhagenw yn wrthrych neu oddrych berfenw, rhaid 
defnyddio'r rhagenw blaen a cheir treiglad trwynol yn dilyn y rhagenw blaen 'fy'. 


 
 (iii) cyhoeddir > cyhoedda’r: Angen berf bersonol, amser presennol yn hytrach na 


berf amhersonol gan fod y sawl sy’n cyflawni’r weithred sef y bardd yn cael ei enwi. 
 
  arno gwefannau > ar wefannau: angen defnyddio'r adroddiad 'ar' yn gywir a 


threiglo'n feddal. 
 
 (iv) Cyflea’r > Cyfleodd yr: angen defnyddio berf amser gorffennol nid amser 


presennol gan fod y cyfarfod wedi cael ei gynnal ddoe. 
 
  i nhw > iddyn nhw: angen rhedeg yr arddodiad yn gywir gan ddefnyddio trydydd 


person lluosog yr arddodiad ‘i’. 
 
 (v) os > a: cwestiwn anuniongyrchol sydd yma felly rhaid defnyddio’r geiryn gofynnol 


‘a’. Nid oes amod yn y frawddeg ac felly ni ddylid defnyddio ‘os’. 
 
  maent > eu bod: defnyddir 'eu bod' yma ar ddechrau cymal enwol 
  ½ marc yn unig am gyfeirio at 'eu bod ar ddechrau cymal'. 
     (10 x 2 =20) 
  












morgni

Sticky Note

1. ymwelaf: Dangosir yr amser yn glir yn y frawddeg sef person cyntaf unigol amser presennol/dyfodol. Dyfernir felly 11/2 marc am ddefnyddio’r ffurf yn gywir ond cosbir am beidio â defnyddio’r arddodiad â yn dilyn y ferf.



morgni

Sticky Note

2. y gellir: cosbir y gwall treiglo. Mae cerdd yn enw benywaidd unigol felly nid oes angen treiglo’n feddal ar ôl y rhagenw ‘ei’ benywaidd



morgni

Sticky Note

3. gwelwyd: llwyddwyd i gyfleu ffurf amhersonol y ferf yn yr amser gorffennol yn gywir. Cosbir am gamddefnyddio’r rhagenw perthynol y yn lle a.



Sticky Note

4. Llwyddwyd i newid y frawddeg o’r cadarnhaol i’r negyddol yn llwyddiannus gan ddefnyddio’r negyddion ‘nid’ a ‘ni’ yn gywir. Cosbir ½ marc am ddefnyddio’r cysylltair ‘a’ yn hytrach nag ‘ac’ ar gychwyn yr ail gymal.







Sticky Note

5. Dyfernir 2 farc yma gan fod yr ymgeisydd wedi dangos dealltwriaeth glir o dermau gramadeg wrth resymu. Cyfeirir at yr arddodiad ‘wrth’, cysylltair ‘pan’ yn ogystal â threiglad meddal ar ôl arddodiad.



Sticky Note

6. Cosbir hanner marc yma am beidio â nodi fod yna dreiglad trwynol yn dilyn y rhagenw blaen ‘fy’.



Sticky Note

7. Y nod yma yw meithrin sgiliau ysgrifennu cywir. Llwyddodd yr ymgeisydd i ailysgrifennu neges e-bost yn llwyddiannus gan ateb y gofynion o ran amrywio’r brawddegau ac uno brawddegau. Gellid bod wedi hepgor peth ail adrodd wrth gyfeirio at y ‘sioe gerdd’ a ‘nos Wener’.



morgni

Typewritten Text

Cyfanswm: 22Dyma ymgeisydd sydd wedi ymdopi'n llwyr â'r cwestiwn gramadeg ar ei newydd wedd. Atebwyd gofynion y cwestiynau'n ofalus a llwyddwyd i amlygu cywirdeb ieithyddol a dealltwriaeth dda iawn o dermau gramadeg.












Sticky Note

1. Llwyddwyd i ateb gofynion y cwestiwn yn glir gan ddangos ystyron a defnydd yn eglur yn ogystal â chywirdeb ieithyddol.



Sticky Note

2. Dyfernir 2 farc yma. Mae’r ymgeisydd wedi cymysgu’r termau ‘arddodiad’ a ‘cysylltair’ wrth resymu pam mae angen treiglo’n llaes.







Sticky Note

3. Llwyddwyd i newid y frawddeg o’r cadarnhaol i’r negyddol yn llwyddiannus gan ddefnyddio’r negyddion ‘nid’ a ‘ni’ yn gywir. Cosbir ½ marc am gam dreiglo yn yr ail gymal.



Sticky Note

4. Dyfernir 2 ½ marc yma am nodi’r gwallau a rhesymu. Byddai angen egluro ymhellach er mwyn cael marc am yr esboniad e.e. bod angen berf yn dilyn y cysylltair ‘pan’. Nodir gan yr ymgeisydd ‘Mae angen ‘wrth’ sy’n gywir ond byddai nodi mai arddodiad yw ‘wrth’ yn cyfoethogi’r ateb ymhellach. Mwy o fanylder sydd ei angen er mwyn sicrhau marc ychwanegol.Cosbir hanner marc yma am beidio â nodi fod yna dreiglad trwynol yn dilyn y rhagenw blaen ‘fy’.







Sticky Note

5. Llwyddodd yr ymgeisydd i ailysgrifennu’r neges e-bost yn llwyddiannus gan ateb y gofynion o ran amrywio’r brawddegau ac uno brawddegau. Yn anffodus mae un ffaith yn eisiau sef mai pythefnos sy’n weddill. Gellid bod wedi hepgor peth ail adrodd wrth gyfeirio at y ‘sioe gerdd’ a ‘nos Wener’.












Sticky Note

1. Llwyddwyd i sicrhau cywirdeb ieithyddol wrth lunio’r brawddegau. Cosbir yn y frawddeg gyntaf am beidio â chyfleu’r person cyntaf unigol yn glir. Gellir cyfnewid y ferf hon am nifer o ferfau eraill.



Sticky Note

2. Ceir peth dryswch yma wrth geisio rhesymu. Dylid nodi bod enw yn treiglo’n feddal ar ôl rhagenw gwrywaidd unigol ‘ei’.



Sticky Note

3. Cam ddefnyddir termau gramadeg yma wrth gyfeirio at y fannod ‘yn’. Treiglad meddal yn y traethiad ar ôl ‘yn’ sydd ei angen yma.



Sticky Note

4. Dyfernir 2 farc yma. Ni lwyddwyd i enghreifftio rhagenw dangosol ‘hwn’.



Sticky Note

5. Llwyddwyd i adnabod y gwallau a dyfernir 2 farc. Ni lwyddwyd i resymu gan ddefnyddio termau gramadeg yn gywir e.e. wrth gyfeirio at ragenw blaen person cyntaf unigol ‘fy’ a threiglo ‘bod’ yn drwynol.



Sticky Note

6. Er bod yr ymgeisydd wedi cyfeirio at y term cysylltair yn gywir nid oes digon yma i warantu marc. Gellir egluro bod angen berf yn dilyn y cysylltair a bod angen defnyddio arddodiad wrth.



Sticky Note

7. Dyma neges e-bost sy’n llifo’n rhwydd a naturiol ac wedi ei ysgrifennu mewn Cymraeg graenus. Cosbir am y gwall atalnodi.












(1373-51)


2


ADRAN A


Defnyddio Iaith


1. Atebwch bob rhan o’r cwestiwn hwn. Cewch eich gwobrwyo am greu brawddegau sy’n ieithyddol
gywir.


 (a) Defnyddiwch y canlynol mewn brawddegau gwreiddiol, un ymhob brawddeg, i ddangos 
yn eglur eu hystyron a’u defnydd: [10]


 mai
na fyddai
y gellir


 ymwelaf
 gwelwyd


 (b) Mae dau wall ymhob un o’r brawddegau isod. Lluniwch dair colofn: yn y gyntaf nodwch 
y camgymeriad, yn yr ail cywirwch ef, ac yn y drydedd nodwch eich rheswm dros gywiro.


[20]


(i) Dywedodd hi i’w brawd fod dim ymarfer pêl-rwyd ar ôl ysgol yfory.


(ii)	 Pan	yn	cerdded	ar	hyd	y	llwybr	ddoe	sylweddolais	bod	fi	wedi	colli	allwedd	y	tŷ.


(iii) Cyhoeddir y bardd lawer o gerddi arno gwefannau amrywiol ar hyn o bryd.


(iv) Cyflea’r actor ei deimladau i nhw’n eglur iawn yn y gweithdy a gynhaliwyd ddoe.


(v) Wn i ddim os ydyn nhw’n cofio maent yn cyflwyno’r traethawd heddiw.


ⓗ WJEC CBAC Cyf.

Sticky Note

1. Cosbir yn y frawddeg gyntaf am beidio â chyfleu’r person cyntaf unigol yn glir. Gellir cyfnewid y ferf hon am nifer o ferfau eraill e.e. ymwelais.



Sticky Note

2. Llwyddwyd i gyfleu ystyr y ferf amhersonol ‘gwelwyd’ yn gywir ond cosbir am y gwall sillafu ac atalnodi.



Sticky Note

3. Dyfernir 1 marc yma. Ni lwyddwyd i resymu pam mae angen treiglad llaes ar ôl ‘â’ a threiglad meddal yn y traethiad ar ôl ‘yn’.



Sticky Note

4. Dyfernir 2 farc yma. Ni lwyddwyd i enghreifftio rhagenw dangosol ‘hwn’.



Sticky Note

5. Lluniwyd brawddeg addas i’r cyd-destun ond cosbir y gwallau.



Sticky Note

6. Llwyddwyd i newid y frawddeg o’r cadarnhaol i’r negyddol yn llwyddiannus gan ddefnyddio’r negyddion ‘nid’ a ‘ni’ yn gywir. Cosbir ½ marc am gam ddefnyddio’r cysylltair ‘a’ yn lle ‘ac’.



Sticky Note

7. Ni lwyddwyd i ateb y gofynion yn llawn yma sef cysylltu brawddegau gan greu un frawddeg heb ddefnyddio’r cysylltair ‘a’. Mae angen defnyddio’r rhagenw perthynol cywir a rhedeg yr arddodiad ‘am’ yn fenywaidd.



Sticky Note

8. Dyfernir 1 marc yn unig gan na lwyddwyd i adnabod dim ond un gwall. Ni lwyddwyd i resymu’n ystyrlon gan ddefnyddio termau gramadeg cywir.



Sticky Note

9. Mae’r neges e-bost yn glir ac yn llifo’n rhwydd. Cosbir am ail adrodd rhai geiriau yn ddiangen ynghyd â gwall cystrawennol.







morgni

Typewritten Text

Cyfanswm: 12Mae’r ymgeisydd wedi llwyddo i ennill oddeutu hanner y marciau. Unwaith eto collwyd y prif farciau wrth geisio rhesymu pam mae geiriau wedi’u treiglo yn b (i) ac wrth geisio rhesymu yn b(vi). Mae cyfle hefyd i fod yn fwy hyderus yn b(v) wrth gyfuno brawddegau heb ddefnyddio’r cysylltair ‘a’.












Sticky Note

1. Anodd dirnad pam nad yw’r ymgeisydd wedi gwneud ymgais i ateb gofynion y cwestiwn hwn.



Sticky Note

2. Does dim rheswm mewn gwirionedd nad yw’r ymgeisydd yn gallu enwi’r treigladau. Er mwyn gwobrwyo mae angen defnyddio’r termau gramadeg yn gywir e.e. enw’n treiglo’n feddal ar ôl rhagenw gwrywaidd unigol ‘ei’.



Sticky Note

3.Dyfernir 2 farc yma am adnabod ac enghreifftio berf amser presennol a berfenw ond cosbir am ddiffyg dealltwriaeth o ragenw dangosol.



Sticky Note

4. Gresyn nad yw’r ymgeisydd wedi gallu llunio cymal enwol i ddilyn y prif gymal ‘Gwn…’



Sticky Note

5. Llwyddwyd i newid y frawddeg o’r cadarnhaol i’r negyddol yn llwyddiannus gan ddefnyddio’r negyddion ‘nid’ a ‘ni’ yn gywir. Cosbir ½ marc am gam ddefnyddio’r cysylltair ‘a’ yn lle ‘ac’.



Sticky Note

6. Dyfernir 1 marc yma am ddefnyddio’r rhagenw perthynol ‘y’ yn gywir. Cosbir am gam ddefnyddio’r arddodiad gwrywaidd ‘amdano’ yn hytrach nag ‘amdani’ gan fod swydd yn enw benywaidd unigol.



Sticky Note

7. Llwyddwyd i adnabod y gwallau yn y frawddeg ond dyfernir hanner marc yn unig am ‘cerddais’ oherwydd bod angen treiglo’r ferf yn feddal ar ôl ‘pan’. Collir 2 farc am fethu â chynnig esboniadau cywir wrth gywiro.







morgni

Typewritten Text

Cyfanswm: 9



Sticky Note

8. Mae safon cwestiwn olaf yr ymgeisydd hwn wrth ail ysgrifennu neges e-bost yn amlygu’n glir rhwyddineb ieithyddol. Tybir bod yr ymgeisydd felly sydd â’r Gymraeg yn dod yn naturiol iddo wedi manteisio ar ddealltwriaeth gynhenid o gystrawen. Gresyn o’r mwyaf nad yw gofynion y cwestiynau eraill wedi eu hateb gan amlygu’r un safon e.e. gorffen y frawddeg yn dechrau gyda ‘Gwn...’a chwestiwn 1(a) sef llunio brawddegau gwreiddiol i ddangos yn eglur ystyron a defnydd o eiriau penodol.












Sticky Note

1. Cosbir ½ marc yn y frawddeg gyntaf am beidio â defnyddio’r arddodiad cywir yn dilyn y ferf ‘ymwelaf’. 



Sticky Note

2. Ni ellir gwobrwyo yma a dyma enghraifft o wall cyffredin eleni lle gwelwyd ymgeisydd yn ceisio rhoi ‘y gellir’ ar ddechrau brawddeg. 



Sticky Note

3. Defnyddiwyd ffurf y ferf amhersonol yn gywir yma ond cosbir hanner marc am y gwallau – treiglo ac atalnodi.



Sticky Note

4. Dyfernir 2 farc yma am ddefnyddio termau gramadeg yn gywir. Collwyd marc am beidio â chyfeirio at ‘ei’ fel rhagenw gwrywaidd unigol.



Sticky Note

5. Gwelir diffyg dealltwriaeth o dermau gramadeg yn y cwestiwn hwn ac felly ni lwyddwyd i enghreifftio’n gywir e.e. berf, berfenw a rhagenw dangosol.



Sticky Note

6. Ni lwyddwyd i lunio cymal enwol cywir i ddilyn y prif gymal ‘Gwn…’ Nid yw’r frawddeg yn cyfleu dealltwriaeth yr ymgeisydd o’r ferf ‘Gwn…



Sticky Note

7. Collir ½ marc yn unig am gam ddefnyddio’r cysylltair ‘a’ yn lle ‘ac’.



Sticky Note

8. Nid oes modd gwobrwyo yma. Nid yw’r ymgeisydd fel petai’n ymwybodol o ofynion y cwestiwn. 



Sticky Note

9. Llwyddwyd i adnabod un gwall ond er mwyn gwobrwyo’n llawn yma fe fyddai angen cyfeirio at y treiglad trwynol yn dilyn rhagenw ‘fy’ wrth resymu. Ni lwyddwyd i adnabod yr ail wall.



Sticky Note

10. Dyfernir 1 marc am y neges e-bost. Collir marciau am wallau treiglo, sillafu a  chystrawen. Mor aml y gwelwyd brawddeg megis ‘Gennym pythefnos cyn y sioe…’ ymhlith atebion yr ymgeiswyr eleni. Byddai modd osgoi ail adrodd rhai geiriau er mwyn sicrhau cynildeb. 



morgni

Typewritten Text

Cyfanswm: 9Llwyddodd yr ymgeisydd i ennill hanner marciau yn 1(a). Gellir atgyfnerthu termau gramadeg ymhellach er mwyn galluenghreifftio'n gywir yn b(ii). Mae cwestiynau b(iii) a b(v) yn amlygu'r angen i ymarfer llunio is gymalau mewnbrawddegau yn ogystal â chyfuno brawddegau.

